
కళాపూర్ణోదయము





   

    ధురంబు లగు మంథరగంధవహవిహరణవిసృమర కాలాగరుధూపధూమంబులును 

    ధూపధూమశ్యామికామిషంబున నిజస్వామి కొలువునకు నిబ్బరంపుఁబేరుబ్బునం 

    బ్రబ్బికొనుచుఁ జేరిన శృంగారరస సముద్రంబునకు నిర్ణిద్ర విద్రుమకుడుంగ 

    సంఘసాంగత్యసౌభాగ్యంబు ననుగ్రహింపుచుఁ బ్రత్యగ్రజా గ్రదగ్రస్థలస్థాపిత కురువిందకలశ 

    కండళ ఛ్చవిచ్ఛటాజటాలితంబులగుగోపురంబులును గోపురద్వారతోరణవ్యాజవిభ్రాజమాన 

    మంగళసూత్రసువ్యక్తనిర్వర్తితపరిగ్రహగృహ వైభవ శ్రీసముపభోగనిస్తంద్రు లగుసకలజనులును 

    నత్యంత చిత్రతరమహత్త్వంబునంబ్రవర్తిల్ల నుత్తమోత్తమ కీర్తులంబొగడొందు

    తద్ద్వారకానగరంబుఁ దఱియం జొచ్చి యంత    6



సీ. మహనీయకురువిందమాణిక్యకాంతుల

                 చేతఁ బల్లవితమై చెలువుమీఱ 

    మరకతమణిసముత్కరమరీచిచ్ఛటా

                 పత్రసంతతి చేత బాగుమీఱ 

    నకలంకనవ్యమౌక్తికచాకచక్యప్ర

                 సూనసంపదచేత సొంపుమీఱ 

    నింద్రనీలజ్యోతిరిందిందిర శ్రేణి

                 విలసనంబులచేతఁ బొలుపుమీఱఁ 



గీ.  దనసమున్నతిచే నభస్తరువుఁ బ్రోచి 

    విమలశిఖరాగ్రకనక కుంభముల చేత

		 ఈ పేజీలో చివరి మార్పు 23 మార్చి 2019న 23:55కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

